
暗香
姜夔

辛亥之冬，予載雪詣石湖。止既月，授簡索句，且徵新聲。作此兩曲。石湖把玩不已，使工妓肄習之，音節諧婉，乃名之曰《暗香》、《疎影》。

舊時月色，算幾番照我，梅邊吹笛？喚起玉人，不管清寒與攀摘。何遜而今漸老，都忘卻、春風詞筆。但怪得、竹外疎花，香冷入瑤席。　　江國，正寂寂，歎寄與路遙，夜雪初積。翠樽易泣，紅萼無言耿相憶。長記曾攜手處，千樹壓、西湖寒碧。又片片、吹盡也，幾時見得？

註：以上僅就坊間所見資料，提供一個參考版本；教師亦可參考、使用其他版本。

